
CONVENIO DE COLABORACION ENTRE A CONSELLERIA DE CULTURA,
EDUCACION E UNIVERSIDADE E A ASOCIACION AMIGOS DO MUSEO CASA DO
PATRON PARA A REALIZACION DE ACTUACIONS DE NORMALIZACION
LINGUISTICA E DE FOMENTO DA CULTURA GALEGA

Santiago de Compostela

REUNENSE

Don Roman Rodriguez Gonzalez, conselleiro de Cultura, Educacién e Universidade
que actua en virtude das facultades atribuidas no artigo 34 da Lei 1/1983, do 22 de
febreiro, reguladora da Xunta e da sua Presidencia, modificada pola Lei 11/1988, do
20 de outubro e pola Lei 12/2007, do 27 de xullo, de acordo co seu nomeamento
polo Decreto 112/2020, do 6 de setembro e no uso das atribuciéns que lle confire o
Decreto 198/2020, do 20 de novembro, publicado no DOG numero 242, do 1 de
decembro, no que se establece a estrutura organica da Conselleria de Cultura,

Educacion e Universidade.

Don Manuel Blanco Villar, con DNI nimero 35252072H, na sua condicion de
presidente da Asociacion Amigos do Museo Casa do Patrén, con CIF G36361434 e
domicilio social no lugar de Codeseda n° 7, parroquia de Doade no Concello de Lalin
(Pontevedra), que actia no nome e en representacion da devandita asociacion

segundo as facultades que lle outorgan os seus estatutos.

EXPONEN

1. Que, de acordo co establecido no Estatuto de autonomia para Galicia e na Lei
3/1983, do 15 de xufio, de normalizacion linglistica, é responsabilidade do Goberno

galego levar a cabo as medidas que sexan necesarias para garantir o uso como lingua

cooficial do idioma galego e a promocion e difusion da cultura, polo que debera
adoptar as medidas oportunas para o seu fomento e estimular as manifestaciéns
culturais feitas en galego. Que no ambito da Administracion autondmica galega lle
corresponden & Conselleria de Cultura, Educacion e Universidade, a través da
Secretaria Xeral de Politica Lingliistica e da Secretaria Xeral de Cultura, as
competencias de promocion e ensino da lingua galega, asi como a direccion,
planificacién, coordinacion e execucion da politica lingliistica da Xunta de Galicia e,

a promocion, defensa e difusién do patrimonio cultural de Galicia.

2. Que as partes asinantes deste convenio manifestan a sta vontade de colaborar
na execucion do Plan xeral de normalizacion da lingua galega que aprobou, por
unanimidade, o Pleno da Camara do Parlamento de Galicia, na sta sesién do dia 21
de setembro de 2004, coa finalidade de divulgar e estender o uso do galego a
todos os ambitos da sociedade e tamén, favorecer a sla dinamizacidon no tecido
econdmico para estender o seu uso nas relacions laborais, comerciais e
empresariais co fin de incrementar produtos e servizos en galego en todos os

ambitos sociais e econdmicos.

3. Que as asociacions e demais entidades culturais sen animo de lucro xogan un
papel destacado no labor dinamizador. Concretamente unha destas entidades é a
Asociacion de Amigos do Museo Casa do Patréon que ten como obxectivo principal
impulsar todo tipo de actividades culturais e artisticas, a través de conferencias,

sesions de traballo, cursifios de divulgacidn, concursos exposicidns, publicacions ....

4. Que a Asociacion Amigos do Museo Casa do Patron é unha entidade sen danimo de
lucro, inscrita no Rexistro Central de Asociacions da Xunta de Galicia co n°
2000/000428-1, con personalidade xuridica e plena capacidade de obrar para o
cumprimento dos seus fins e que ten como obxectivo principal manter vivo o Museo
Casa do Patron, promovendo e apoiando a sua labor a prol de recopilar e conservar a

lingua e a cultura galegas.


https://sede.xunta.gal/cve?idcve=XAfKbxFOCXi5

ASOCIACION DE AMIGOS

XUNTA Xacobeo 21-22
E DE GALICIA % > N\

i (Casa do [atrén S

5. Que o Museo Casa do Patrén, é un museo no rural con mais de 2.000 metros
cadrados de exposicion onde se expofien mais de 4.500 pezas recollidas por toda a
xeografia galega, pequenos aperos cunha grande historia, auténticos simbolos da
Galicia dos tres ultimos séculos. Que o Museo Casa do Patron desenvolve unha
serie de proxectos anuais para manter viva a tradicidn, recuperando practicas de
antafio que na actualidade se estan perdendo, como a sega do cereal, a malla, a

moenda, a matanza, o magosto....

6. Que dada a singularidade e caracteristicas das actividades que se van desenvolver
dentro do convenio, soamente poderdn levarse a cabo pola citada entidade que,
ademais, dispén de medios humanos e técnicos a través do persoal da propia
asociacion. Tratase dun referente unico e exclusivo en Galicia e, polo tanto, non
resulta posible promover a concorrencia publica para levar a cabo as actividades

previstas no convenio.

7. Que a Conselleria de Cultura, Educacion e Universidade e a Asociacion Amigos do
Museo Casa do Patron que tefien un interese comun e coincidente que é o de
promover e potenciar a lingua e a cultura galegas, manifestan a sla vontade de
colaborar, xa que a conselleria considera de especial interese para o fomento da

lingua e da cultura galegas as actividades que desenvolve esta entidade.

Polo exposto, ambas as entidades acordan asinar un convenio de colaboracién para o

ano 2022, que se rexerd polas seguintes

ESTIPULACIONS

Primeira.- Obxecto

Este convenio ten por obxecto establecer as bases polas que se rexerd a
colaboracion entre a Conselleria de Cultura, Educacidon e Universidade a través da

Secretaria Xeral de Politica Linguistica e da Secretaria Xeral de Cultura e a

Asociacién Amigos do Museo Casa do Patron para a realizacidn de actividades de

fomento da lingua e da cultura galegas.

Segunda.- Obrigas da Asociacion Amigos do Museo Casa do Patron

Mediante a sinatura deste convenio, a Asociacion Amigos do Museo Casa do Patron
comprométese a realizar en lingua galega as seguintes actuacidons durante o ano

2022:
- Edicion do libro A Casa do Patrdn, o gran ecomuseo do mundo rural galego.

Tratase da 32 edicion ampliada e actualizada da historia e contido das 14 salas de
exposicion, actividades histdricas realizadas, asi como actividades, obradoiros e
demostracions actuais que se levan a cabo na Casa do Patrén, o gran ecomuseo do
mundo rural galego. Esta obra contribuird a ampliacion e enriquecemento do ¢
‘rculo dos traballos de investigacion sobre o patrimonio material e inmaterial, a
historia e a cultura do amplo territorio que abrangue o ambito de actuacion do

Museo Etnografico Casa do Patrén

- Organizacion montaxe e execucion da XXIlIl Edicion da Malla Tradicional de
Doade-Lalin e da VII Ruada da Malla, sendo o punto dalxido o proceso do pan,
actividade que vai precedida pola sementeira, a sega, o atado, o carrexo dos
mollos, a feitura da meda, a preparacién da eira, coa posterior moenda en muifios
de regueiro. E a malla mais concorrida de Galicia con 70 participantes e mais de
2.000 visitantes, recreando as cinco modalidades histéricas da malla por orde
cronoldxica (a pedra, con males, con malladoiras manuais, con maquinas, motores e
aventadoras e finalmente, a malladoira do tractor) que serd complementada con
exposicion de artesania popular, exposicions fotograficas das ediciéns anteriores,
mostra de mdquinas e motores da época e, seran musical a cargo de varias

agrupacions folcléricas da comarca do Deza.

A Asociacion Amigos do Museo Casa do Patron comprométese a realizar as

acitividades citadas, porén, no suposto de que a situacion de excepcionalidade

sanitaria e saude publica producida pola COVID-19 continuase e, a entidade tivera que
cambiar a data (dentro da vixencia do convenio) ou o formato de algunha das
actividades comtempladas nesta estipulacion, tera que solicitalo telematicamente a
esta Secretaria Xeral para que a modificacion sexa autorizada polo Conselleiro de

Cultura, Educacién e Universidade.

Asi mesmo, se posteriormente a sinatura do convenio, e por circunstancias
imprevistas debidamente xustificadas, a entidade quere modificar ou cambiar algunha
das actividades contempladas nesta estipulacién, esta modificacion ou cambio se

instrumentara mediante a correspondente addenda.

A Asociacion encargarase de organizar, administrar, xestionar e contratar o persoal
e as colaboracions que se precisen para a execucion das actuacions previstas no
convenio e facilitard os medios técnicos e humanos de que dispén para a sua

realizacion.

Ambas as duas partes conveniantes, compartiran a titularidade e o uso dos estudos,

publicacions e demais materiais que se realicen ao abeiro deste convenio.

O uso e a difusiéon sobre os ditos estudos, publicacions e demais materiais teran
caracter gratuito para as partes asinantes do convenio, logo do consentimento da

outra parte.
Terceira.- Asesoramento lingliistico

A Secretaria Xeral de Politica Linglistica da Conselleria de Cultura, Educacién e
Universidade comprométese a facilitar, cando sexa preciso, o apoio e asesoramento
técnico en relacion con aspectos linguisticos e terminoldxicos relacionados coas

actividades deste convenio.
Cuarta.- Financiamento

O custo total das actividades previstas no convenio ascende a un total de 12.000,00
€

A Conselleria de Cultura, Educacion e Universidade a través da Secretaria Xeral de
Politica Linglistica e da Secretaria Xeral de Cultura colabora cun importe total de

6.000,00 €, coa seguinte desagregacion:

- A Secretaria Xeral de Politica Linguistica colaborara na realizaciéon destas accions
cunha achega econdémica por importe de 3.000,00 €, con cargo a aplicacion
orzamentaria 10.50.151A.640.6 dos orzamentos xerais da Comunidade Auténoma de

Galicia para o ano 2022.

- A Secretaria Xeral de Cultura colaborara na realizacion destas acciéns cunha
achega econdémica por importe de 3.000,00 €, con cargo a aplicaciéon orzamentaria
10.40.432B.640.0 dos orzamentos xerais da Comunidade Auténoma de Galicia para
0 ano 2022.

A Asociacion achegarad a cantidade restante de 6.000,00 € para a realizacion das

actividades previstas no convenio.

Ditas achegas financiaran exclusivamente o custo de realizacién das actividades
obxecto deste convenio, sen que ningunha das partes conveniantes obtefa lucro
ningun.

Quinta.- Xustificacion e pagamento

A documentacién requirida na fase xustificativa presentarase telematicamente
accedendo ao  expediente na Carpeta do cidadan da  persoa

solicitante/representante, https://sede.xunta.gal/carpeta-do-cidadan. Cédigo de
procedemento PRO0O4A

Para percibir a cantidade que achega a Conselleria de Cultura, Educacién e
Universidade a través da Secretaria Xeral de Politica Linglistica e da Secretaria Xeral
de Cultura, a Asociacion Amigos do Museo Casa do Patrédn presentard
telematicamente, coa data limite do 15 de novembro de 2022 a seguinte

documentacion:

- Certificacion da execucién das actividades do convenio, xunto coa que se

achegara xustificacion dos gastos que orixine a sua execucién. Os gastos

xustificaranse con facturas.

- Uninforme de resultados das actividades realizadas no marco do convenio e

da sua incidencia na promocion da lingua.

- No caso de que se publiquen traballos entregarase na Secretaria Xeral de
Politica Linguistica un exemplar para control das actividades que se prevén

no convenio.

No suposto de que a entidade precise contar coa colaboraciéon de medios alleos pola
especificidade ou caracteristicas técnicas das actividades que se desenvolvan ao
abeiro do convenio e por iso, xustifique gastos de persoal, a suma destes gastos non

poderan superar o0 30% do importe total do convenio.

De non alcanzarse o total do orzamento das actividades, a achega de ambas as duas

partes asinantes deste convenio, verase reducida na mesma proporcion.

A entidade procurard utilizar o galego en todas as comunicacidons que estableza coa

Conselleria de Cultura, Educaciéon e Universidade.

Antes de proceder a sinatura deste convenio e para o pagamento debera presentar:
e Un certificado de non ter pendente de pagamento ningunha débeda coa
Administracion publica da Comunidade Auténoma de Galicia, expedido pola

Conselleria de Facenda.

e Un certificado de estar ao dia das obrigas tributarias, expedido pola

correspondente delegacion ou axencia do Ministerio de Economia e Facenda.

e Un certificado de atoparse ao corrente das obrigas sociais, expedido pola

Tesoureria da Seguridade Social.

A Secretaria Xeral de Politica Linguistica sera o 6rgano competente encargado de
comprobar o cumprimento das condicions impostas e da consecucion dos obxectivos

previstos. Unha vez comprobada a documentacion, o Secretario Xeral de Politica

Linglistica emitird certificado ao respecto que sera enviado a Secretaria Xeral de
Cultura para que tramite o correspondente documento contable OK e o remita a
Secretaria Xeral de Politica Lingliistica para continuar coa tramitacion do expediente

para o seu pagamento.

A sinatura deste convenio comportara a autorizacidén ao 6rgano xestor para solicitar
as certificacions que deban emitir a Axencia Estatal da Administraciéon Tributaria, a
Tesoureria da Seguridade Social e a Conselleria de Facenda e Administracion Publica

da Xunta de Galicia.

A Asociacion facilitarad toda a informacion que lle requira a Conselleria de Cultura,
Educacién e Universidade asi como a Intervencién Xeral da Comunidade Auténoma,
o Consello de Contas e o Tribunal de Contas no exercicio das suas funcions de

fiscalizacion e control.

Sexta.- Utilizacion da Lingua galega

Todas as accions e actividades que se realicen ao abeiro deste convenio deberanse
levar a cabo de acordo co indicado nas vixentes normas ortograficas e morfoldxicas
do idioma galego, aprobadas pola Real Academia Galega no ano 2003, tal e como se
establece na disposicion adicional da Lei 3/1983, do 15 de xufio, de normalizacion
linguistica. Asi mesmo, coidarase especialmente do respecto rigoroso da toponimia

oficial nos termos previstos no artigo 10 da citada lei.

O incumprimento desta estipulacion considerarase causa especifica de resolucién

deste convenio.
Sétima.- Rexistro de Convenios. Transparencia e bo goberno

A sinatura deste convenio supord o consentimento expreso do interesado a
administracién para incluir e facer publicos os datos referidos ao convenio de
conformidade co artigo 15 da Lei 1/2016, do 18 de xaneiro, de transparencia e bo

goberno, co artigo 8 da Lei 19/2013, do 9 de decembro, (BOE 10-12-2013) de

transparencia, acceso a informacion publica e bo goberno e co Decreto 126/2006,

do 20 de xullo, polo que se regula o rexistro de convenios da Xunta de Galicia.

Asi mesmo, coa sinatura deste convenio as partes manifestan o seu consentimento
para que os seus datos persoais que aparecen no mesmo e mdis o resto das
especificacidons nel contidas poidan ser publicados no Portal da Transparencia e

Goberno Aberto.
Oitava.- Difusion da colaboracion das partes

Nas actuaciones informativas e divulgativas e nas publicaciéns que se fagan
relacionadas coas actividades deste convenio farase constar, nun lugar destacado, a
colaboraciéon das partes e utilizaranse, cando proceda, os anagramas de cada unha

das entidades aprobados pola normativa de identidade corporativa.

Sexa cal for o medio de difusion, cada unha das partes comprométese a facer mencion

das outras partes e deste convenio.
Novena.- Vixencia

Este convenio estard vixente dende a data da sua sinatura ata o 30 de novembro de
2022. Non obstante, este convenio podera extinguirse por acordo mutuo e
voluntario das partes, por desestimento dalgunha ou por denuncia do mesmo por
incumprimento dos compromisos adquiridos, o que se comunicara de xeito

fidedigno, previa audiencia da outra parte e con polo menos, un mes de antelacién.
Décima- Comision de Seguimento

Coa finalidade de asegurar o cumprimento deste convenio, crearase unha comisién
paritaria de sequimento constituida por dous representantes da Secretaria Xeral de
Politica Linguistica, dous representantes da Secretaria Xeral de Cultura e dous
representantes da Asociacion Amigos do Museo Casa do Patrén. Esta comisién, que
estara presidida por un dos representantes de Politica Linguistica, coordinara o seu
desenvolvemento e estard facultada para resolver cantas dibidas xurdan na sua

execucion. Os acordos adoptados neste sentido seran inmediatamente executivos.

Décimo primeira.- Causas de resolucion
Este convenio resolverase:

a) Por incumprimento total ou parcial dalgunha das estipulacidéns que o regulan.

b) Polo transcurso do tempo estipulado sen que se culminen as actividades

acordadas.

De se resolver o convenio, a Conselleria de Cultura, Educacion e Universidade pode,

se é o caso, esixir a devolucion das cantidades achegadas.
Décimo segunda.- Responsabilidade das actuacions

O asinamento deste convenio non implica relacién contractual de ningun tipo entre as
persoas que vaian desenvolver as actividades previstas e a Xunta de Galicia, de tal
xeito que a esta non se lle pode esixir responsabilidade ningunha —nin directa, nin
indirecta, nin subsidiaria— polos actos ou feitos acaecidos no desenvolvemento do

convenio.
Décimo terceira.- Avaliacion de resultados

A Conselleria de Cultura, Educacion e Universidades a través da Secretaria Xeral de
Politica Linguistica avaliara a realizacion das actividades contempladas na
estipulacion segunda do convenio e a sUa incidencia efectiva na dinamizaciéon da

lingua e da cultura galegas.

Décimo Cuarta.- Proteccion de datos de caracter persoal e garantia dos

dereitos dixitais

As partes asinantes comprométense a cumprir, en todo momento, as disposicions
contidas na normativa bdsica estatal e autondmica que xustifica a lexitimidade do

tratamento dos datos persoais e dos dereitos dixitais.

Na aplicacion deste convenio respectaranse cantas esixencias establece o

Regulamento UE 679/2016 xeral de proteccion de datos e a Lei organica 3/2018, do 5

de decembro (BOE 06/12/2018) de proteccién de datos persoais e garantia dos
dereitos dixitais, adoptando cantas medidas resulten necesarias para cumprir as suas
previsions e, en particular, para garantir a seguridade e integridade dos datos
persoais e dos dereitos dixitais e, a sua proteccion fronte a alteracidons, perdas,

tratamentos ou accesos non autorizados.

Seran de aplicacion todos os dereitos e obrigas derivados da normativa aplicable en

materia de proteccidn de datos e garantia dos dereitos dixitais.

Décimo quinta.- Administracion dixital

As partes asinantes deste convenio respectaran cantas esixencias establece a Lei
4/2019, do 17 de xullo, de administracion dixital de Galicia (DOG 26 de xullo de 2019),
que sera aplicable ao sector publico autondmico, integrado, de acordo co artigo 3 da
Lei 16/2010, do 17 de decembro, de organizacién e funcionamento da Administracién
xeral do sector publico autondmico de Galicia, pola Administracion xeral e polas
entidades instrumentais e, tamén, serd aplicable & cidadania que ten o deber de
utilizar os servizos publicos dixitais que se pofian a sua disposicion de xeito adecuado,
co respecto das normas de uso, xerais ou especificas, que se establezan para cada un
dos servizos e, en particular, os cidadans e as cidadas deberan utilizar os sistemas de
identificacion e de sinatura electrénicas de que sexan lexitimos titulares, usar a
informacién dispoiible conforme a politica de privacidade publicada e repectar a
normativa en materia de proteccion de datos de caracter persoal (artigos 2a) e b) e 7

apartados 1e 2 respectivamente da citada lei).

Décimo sexta.- Normativa aplicable e xurisdicion

Este convenio ten caracter administrativo e os seus efectos rexeranse polo
establecido nas suas estipulacidns, e quedara suxeito ao disposto nos artigos 47 e
seguintes da Lei 40/2015, do 1 de outubro, do réxime xuridico do sector publico.

Ainda que é un dos excluidos do ambito de aplicaciéon da Lei 9/2017, do 8 de

novembro, de contratos do sector publico (BOE 9-11-17) segundo especifica o seu

artigo 6, ao non previsto e de acordo co artigo 4 da citada lei aplicaranselle os
principios recollidos nela, co fin de resolver dubidas e omisiéns que puidesen
presentarse. Asi mesmo, supletoriamente terase en conta o Decreto lexislativo
1/1999, do 7 de outubro, pola que se aproba o texto refundido da Lei de réxime

financeiro e orzamentario de Galicia e demais normativa vixente na materia.

A xurisdicion contencioso administrativa sera a competente para dirimir as cuestidns

que puidesen xurdir da aplicacion deste convenio.

Ao estaren as dlas partes conformes co pactado, asinan telematicamente este

Asinado por: RODRIGUEZ GONZALEZ, ROMAN

Asinado por: BLANCO VILLAI
Cargo: Presidente (ASOCIACI
Data e hora: 16/03/2022 17:15:13

CASA DO PATRON)

